
[᭖ 6B]

᭖

ᬓᬓᬾᬳᬦ᭄ᬲᭀᬮᬄ᭟ᬢᬦ᭄ᬓᭀᬘᬧ᭄ᬳᬢ᭄ᬫᬦ᭄ᬜᬦᬾᬫᬕᬦ᭄ᬢᬸᬂ᭞ᬤᬶᬓᬯᬄᬳᬧᬶᬦᬾ᭞ᬫᬓ᭄ᬮᭀᬦᬦ᭄ᬤᬗᬶᬦ᭄ᬲᬓᬶᬢ᭄᭞ᬓᭀᬘᬧ᭄ᬚᬚᬶᬦᬾᬓᬓᬸᬂ᭞ᬮᬦ᭄ᬢᬲ᭄ᬲᬓᬶᬢ᭄ᬬᬫᬗ᭄ᬮᬯᬸᬢ᭄᭞ᬫᬢᬶ

ᬲᬗ᭄ᬲᬭᬳᬢ᭄ᬫᬜᬦᬾ᭞ᬲᬂᬘᬶᬓ᭄ᬭᬩᬮᬫᬗᬺᬩᬸᬢ᭄᭞ᬫᬗ᭄ᬭᭀᬩᬾᬂᬧᬤᬫᬗᬸᬫᬤ᭄᭞ᬗᬩᬓᬓᬯᬄᬕᭀᬫᬸᬓ᭟ᬓᬢᬮᬶᬦᬶᬦ᭄ᬩᬢᬶᬲᬾᬫᬳᬶᬫ᭄ᬧᬸᬲ᭄᭞ᬓᬧᬸᬮᬂ

ᬳᬢ᭄ᬫᬦᬾ᭞ᬤᬶᬚᬫ᭄ᬩᬗᬦᬾᬫᬗᭂᬦ᭄ᬤᬶᬄ᭞ᬳᬧᬶᬦ᭄ᬜᬦᬾᬕᬸᬫᭂᬦ᭄ᬢᬸᬄ᭞ᬫᬮ᭄ᬯᬩ᭄ᬮ᭄ᬯᬩ᭄ᬗᬭᬸᬤᬸᬓ᭄᭞ᬲᬓᬶᬢ᭄ᬲᬦ᭄ᬚᬸᬦᬶᬳᬢ᭄ᬫᬦᬾ᭞ᬫᬗᭂᬦ᭄ᬢᬔᭂᬦ᭄ᬢᬓ᭄ᬫᬗᬯᬸᬓ᭄᭞ᬮᬸᬄᬫ᭄ᬯᬦᬶᬓᬲᬓᬶᬢ

ᬦ᭄᭞ᬧᬤᬩᬋᬂᬦᬦ᭄ᬤᬂᬤᭀᬱ᭟ᬢᬦ᭄ᬓᭀᬘᬧ᭄ᬳᬢ᭄ᬫᬦᬾᬳᬶᬲ᭄ᬢ᭄ᬭᬶᬓᬓᬸᬂ᭞ᬧᬤᬲᬂᬲᬭᬦᬾ᭞ᬦᬾᬢᬦ᭄ᬧᭀᬭᬢ᭄ ᬓᭀᬚᬦᬶ᭞ᬥᬶᬳᬾᬩᬲ᭄ᬓᬤᬸᬭᬸᬲ᭄᭞ᬤᬶᬳᬢᬶᬦᬾᬲᬸᬩᬮᬫ᭄ᬧᬸ

[᭗ 7A]

ᬲ᭄᭞ᬫᬓ᭄ᬦᭂᬄᬤᬶᬳᬢᬶᬩ᭄ᬓᬾᬦ᭄᭞ᬳᬧᬚᬦᬶᬢᭀᬮᬶᬄᬳᬶᬤᬸᬧ᭄᭞ᬳᬢᬸᬢ᭄ᬳᬶᬤᬸᬧ᭄ᬓᬾᬭᬂᬳᬾᬭᬂ᭞ᬢᬺᬱ᭄ᬡᬢ᭄ᬯᬭᬕᬯᬾᬦ᭄ᬜ᭟ᬫᬲᬲᬫ᭄ᬩᬢᬦ᭄ᬢᭀᬂᬳᬚᬧ᭄ᬲᬸ᭞ᬲᭀᬓ᭄ᬤᬶᬳᬢᬶ

ᬩᬾᬓᬾᬦ᭄᭞ᬤᬶᬚᬳᬮᬶᬄᬚᬦᬶᬕᬸᬲ᭄ᬢᬶ᭞ᬲᭀᬫᬄᬢᬶᬢ᭄ᬬᬗᬾᬭᬢᬸ᭞ᬧᬶᬤᬦ᭄ᬲᬶᬄᬢᬶᬢ᭄ᬬᬂᬓᬢ᭄ᬧᬸᬓ᭄᭞ᬫᬲ᭄ᬫᬶᬭᬄᬳᬢ᭄ᬫᬦ᭄ᬢᬶᬢ᭄ᬬᬗᬾ᭞ᬚ᭄ᬯᬂᬓᬸᬤᬢᬶᬢ᭄ᬬᬂᬦᬸᬢᬸᬕ᭄᭞ᬳ

ᬧᬂᬧᬶᬲᬦ᭄ᬢᬶᬢ᭄ᬬᬂᬧ᭄ᬚᬄ᭞ᬗᬸᬤᬲᬶᬄᬢᬶᬢ᭄ᬬᬂᬓᬃᬬᬂ᭟ᬓᬲ᭄ᬯᬾᬦ᭄ᬲ᭄ᬥᬶᬄᬢᭀᬂᬓ᭄ᬦᬮᬶᬧᬸᬃ᭞ᬫᬦ᭄ᬤᬤᬓ᭄ᬲᬓᬶᬢᬾ᭞ᬧ᭄ᬭᬚᬦᬶᬮᬯᬸᬢ᭄ᬫᬢᬶ᭞ᬧᬢᬶᬦᬾᬢ᭄ᬯᬭᬲᬸᬗ᭄ᬲᬸᬢ᭄᭞ᬧᬚᬮ

ᬳᬢ᭄ᬫᬦᬾᬮᬫ᭄ᬧᬸᬲ᭄᭞ᬓᬢ᭄ᬓᬓ᭄ᬱᬚᬓᬋᬧᬾ᭞ᬓ᭄ᬤᬾᬓ᭄ᬓᭂᬤᬾᬓ᭄ᬓᭂᬜᬸᬂᬓ᭄ᬜᬸᬂ᭞ᬳᬢ᭄ᬫᬦᬾᬫᬦ᭄ᬚᬢᬶᬭᬸᬧ᭞ᬫ᭄ᬮᬳᬾᬫᬗᬬᬂᬳᬬᬂ᭟ᬢ᭄ᬯᬶᬩᬸᬓᬳ᭄ᬬᬂᬭᬢᬶᬄᬦᬸᬭᬸᬦ᭄᭞ᬫᬦ

